MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 54

L-Erbgħa, 25 ta' Ottubru, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.50 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. George Hyzler, l-Onor. Charles Mangion, l-Onor. George Pullicino, l-Onor. Carmelo Abela (sositut), l-Onor. Frederick Azzopardi (sostitut), u l-Onor. Victor Galea Pace (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 53 li saret fil-11 ta' Ottubru, 2000, kienu konfermati.

Iċ-Chairman informa lill-Kumitat li l-Awditur Ġenerali kien jinsab imsiefer fuq xogħol u stieden lis-Sur John A. Bonnici, Deputat Awditur Ġenerali sabiex jieħu parti fil-Kumitat.  

Fuq proposta ta' l-Onor. Joe Cilia l-Kumitat qabel li għal-laqgħa li ġejja jiddiskuti r-rapport li ġie msemmi fil-media dwar allegat għoti ta' kuntratt b'direct order mill-Malta Development Corporation.

RAPPORT TA' L-AWDITUR ĠENERALI GĦAS-SENA 1998 - KONTINWAZZJONI  (Ministeru għall-Politika Soċjali)

Il-Kumitat stieden lis-Sur Joe Ebejer, Segretarju Permanenti fil-Ministeru għall-Politika Soċjali, u lil Ms. Marisa Scerri, Assistent Direttur fid-Dipartiment għall-Ħarsien ta' l-Anzjani sabiex jieħdu sehem fil-Kumitat ħalli jikkummentaw b'mod ġenerali kif ukoll iwieġbu għal xi mistoqsijiet jew osservazzjonijiet li dehru fuq l-istess rapport dwar il-Ministeru għall-Politika Soċjali.

Fis-6.59 p.m. l-Onor. George Pullicino ġibed l-attenzjoni taċ-Chairman għal nuqqas ta' quorum u l-kumitat kien sospiż. 

Fis-7.01 p.m. peress li kien hemm quorum il-kumitat irriżuma.

Fis-7.51 p.m. il-Kumitat temm id-diskussjoni dwar dan il-ministeru.

RAPPORT TA' L-AWDITUR ĠENERALI GĦAS-SENA 1998 - KONTINWAZZJONI (Ministeru għall-Agrikoltura u Sajd)

Il-Kumitat stieden lis-Sur Edward Gauci Borda, Segretarju Permanenti fil-Ministeru għall-Agrikoltura u Sajd, lil Dr. Lino Vella u lis-Sur George Carbone, Direttur tas-Servizz Veterinarju u Chief Scientific Officer rispettivament, fl-istess Ministeru sabiex jieħdu sehem fil-Kumitat ħalli jikkummentaw b'mod ġenerali kif ukoll iwieġbu għal xi mistoqsijiet jew osservazzjonijiet li dehru fuq l-istess rapport dwar il-Ministeru għall-Agrikoltura u Sajd.

Id-diskussjoni dwar dan il-ministeru ġiet interrotta u baqgħet aġġornata.

Fit-8.35 p.m. iċ-Chairman aġġorna l-laqgħa għal nhar l-Erbgħa, 8 ta' Novembru, 2000, fis-6.30 p.m. b'aġenda li tiġi komunikata aktar tard. 

